Fundur sveitarstjórnarráðs VG 18. Nóv. 2009 haldinn á skrifstofu borgarfulltrúa við Tjarnargötu í Reykjavík.
1. Fundur í sveitarstjórnarráði kl. 16.30. Undirbúningur undir fund með þingflokki VG. Samþykkt að leggja áherslu á þörf sveitarfélaga fyrir bætta tekjustofna.

2. Fundur með þingflokki kl. 17.00. Á fundinum komu fram eindregnar óskir sveitarstjórnarmanna um bætta tekjustofna sveitarfélaga. Sveitarstjórnarráð kynnti þá skoðun sína fyrir þingmönnum flokksins að hlutdeild í fjármagnstekjusköttum eða heimild til að hækka  álagningarhlutfall útsvars væri besti kosturinn fyrir sveitarfélög. 
Einnig voru þingmenn hvattir til þess að beita sér fyrir endurskoðun á lögum um sveitarfélög með það að markmiði meðal annars að skerpa reglur um heimildir sveitarfélaga til að stofna til skulda og eiga í félögum og fyrirtækjum. Töldu fulltrúar sveitarfélaga mikilvægt að íbúar gætu gengið að því sem vísu að sveitarstjórnir mynduðu ekki óhóflegar skuldir í nafni almennings.

 Almennar umræður urðu um stöðu ríkissjóðs og sveitarfélaga og þær aðgerðir sem ríkisstjórnin áformar að ráðast í á næsta ári og fram koma í fjárlagafrumvarpinu.
3. Fundi sveitarstjórnarráðs framhaldið 18.45. Rætt um undirbúning sveitarstjórnarkosninga næsta ár. Samþykkt að senda svæðisfélögum tillögur um með hvaða hætti verði valið á lista. Uppstillingarnefndir gætu verið kostur í fámennum sveitarfélögum en forval í þeim stærri.

4. Rætt um stuðning við framboð á svæðum þar sem ekki var boðið fram síðast. Samþykkt að stefnt skyldi að því að halda fund/ráðstefnu í febrúar þar sem rætt yrði um komandi sveitarstjórnarkosningar. 
Fleira ekki gert, fundi slitið kl. 19.05

Finnbogi Rögnvaldsson ritaði minnispunkta af fundinum
